ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«-----------» 2017   թվականի         N       -Ն

ՇԱՀՈՒՄՈՎ ԽԱՂԵՐԻ, ԻՆՏԵՐՆԵՏ ՇԱՀՈՒՄՈՎ ԽԱՂԵՐԻ ԵՎ ԽԱՂԱՏՆԵՐԻ ԱԶՄԱԿԵՐՊԻՉՆԵՐԻ  ԿՈՂՄԻՑ ՄԵԿ ՄԻԼԻՈՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴՐԱՄԻՑ ԱՎԵԼԻ ԳՈՐԾԱՐՔՆԵՐ ԻՐԱԿԱՆԱՑՆՈՂ ՀԱՃԱԽՈՐԴՆԵՐԻ ՆՈՒՅՆԱԿԱՆԱՑՄԱՆ, ՏՎՅԱԼՆԵՐԻ
ՇՏԵՄԱՐԱՆԻ ՍՏԵՂԾՄԱՆ և ՊԱՀՊԱՆՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ

Հիմք ընդունելով «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքի 6 հոդվածի 2-րդ մասի բ2–րդ և 2.1.-րդ մասի ա1-րդ, բ4-րդ կետերը Հայաստանի Հանրապետության կառավարությունը որոշում է.
1. Սահմանել շահումով խաղերի, ինտերնետ շահումով խաղերի և խաղատների կազմակեր​պիչ​ների կողմից մեկ միլիոն Հայաստանի Հանրապետության դրամից ավելի գոր​ծարք​ներ իրականացնող հաճա​խորդ​ների նույնակ​ա​նացման, տվյալների շտեմա​րանի ստեղծման և պահպա​ն​ման կարգը` համաձայն Հավելվածի.

2. Սույն որոշումն ուժի մեջ է մտնում 2017 թվականի հունիսի 1-ից:

Հավելված 

ՀՀ կառավարության

2017 թվականի 
                 -ի

N 

- Ն որոշման

ԿԱՐԳ

ՇԱՀՈՒՄՈՎ ԽԱՂԵՐԻ, ԻՆՏԵՐՆԵՏ ՇԱՀՈՒՄՈՎ ԽԱՂԵՐԻ ԵՎ ԽԱՂԱՏՆԵՐԻ ԿԱԶՄԱԿԵՐՊԻՉՆԵՐԻ  ԿՈՂՄԻՑ ՄԵԿ ՄԻԼԻՈՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴՐԱՄԻՑ ԱՎԵԼԻ ԳՈՐԾԱՐՔՆԵՐ ԻՐԱԿԱՆԱՑՆՈՂ ՀԱՃԱԽՈՐԴՆԵՐԻ ՆՈՒՅՆԱԿԱՆԱՑՄԱՆ, ՏՎՅԱԼՆԵՐԻ
ՇՏԵՄԱՐԱՆԻ ՍՏԵՂԾՄԱՆ և ՊԱՀՊԱՆՄԱՆ
1. «Շահումով խաղերի, ինտերնետ շահումով խաղերի և խաղատների կազմակեր​պիչ​ների կողմից մեկ միլիոն Հայաստանի Հանրապետության դրամից ավելի գոր​ծարք​ներ իրականացնող հաճա​խորդ​ների նույնակ​ա​նացման, տվյալների շտեմարանի ստեղծման և պահպա​ն​ման» կարգը (այսուհետ` Կարգ) կարգավորում է շահումով խաղերի, ինտերնետ շահումով խաղերի և խաղատների կազմակերպիչների կողմից (այսուհետ` Կազմակերպիչ) «Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքով (այսուհետ` Օրենք) և «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքներով սահմանված մեկ միլիոն Հայաստանի Հանրապետության դրամից ավելի գոր​ծարք​ներ իրականացնող հաճա​խորդ​ների նույնակ​ա​նացման, տվյալների շտեմարանի ստեղծման և պահպա​ն​ման կարգի հետ կապված հարաբերությունները:

2. Կարգում հասկացություններն օգտագործվում են «Փողերի լվացման և ահաբեկչության ֆինանսավորման դեմ պայքարի մասին» (այսուհետ` Օրենք) և «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքներով սահմանված հասկացությունների իմաստով:
3. Տվայլների շտեմարան՝ մեկ միլիոն Հայաստանի Հանրապետության դրամից ավելի գոր​ծարք​ներ իրականացնող հաճախորդի նույնականացմանը վերաբերող Օրենքով սահմանված հաշվառման և պահպանման  ենթակա տեղեկությունների (ներառյալ՝ փաստաթղթերի) շտեմարան:
4.  Կազմակերպչի կողմից հաճախորդի նույնականացում իրականացվում է միայն Օրենքի 6-րդ հոդվածի 4-րդ մասի 2-րդ կետով նախատեսված դեպքերում (խաղանիշերի գնում, խաղադրույքների կատարում,  շահումների վճարում կամ տրամադրում, նախորդ երեքի հետ կապված ֆինանսական գործարքների կատարում)՝ 1 միլիոն Հայաստանի Հանրապետության դրամը գերազանցող որևէ գործարքի (փոխկապակցված միանգամյա գործարքների) մասով (բացառությամբ փողերի լվացման կամ ահաբեկչության ֆինանսավորման կասկածների առկայության, որի դեպքում հաճախորդի պատշաճ ուսումնասիրությունն իրականացվում է անկախ գումարային սահմանաչափից):  

5. Կազմակերպիչը մեկ միլիոն Հայաստանի Հանրապետության դրամից ավելի գոր​ծարք​ներ իրականացնող հաճախորդին նույնականացնում և նրա ինքնությունը ստուգում է պետական իրավասու մարմնի տված արժանահավատ ու վավեր փաստաթղթերի և այլ տեղեկությունների հիման վրա: Կազմակերպչի կողմից մեկ միլիոն Հայաստանի Հանրապետության դրամից ավելի գոր​ծարք​ներ իրականացնող հաճախորդի նույնականացումն իրականացվում է Օրենքի 16-րդ, 17-րդ և 18-րդ հոդվածներով սահմանված պահանջներին համապատսխան: 
6. Կազմակերպչի կողմից մեկ միլիոն Հայաստանի Հանրապետության դրամից ավելի գոր​ծարք​ներ իրականացնող հաճախորդի նույնականացմանը վերաբերող  Օրենքով սահմանված պահպանման ենթակա տեղեկությունները (ներառյալ` փաստաթղթերը) պետք է հաշվառվեն և պահպանվեն տվյալների շտեմարանում:  Հաշվառումը պետք է կատարվի այնպես, որ անհրաժեշտության դեպքում հնարավորություն լինի վերականգնել այն աշխատակցի տվյալները, ով իրականացրել է հաճախորդի պատշաճ ուսումնասիրությունը կամ պահպանման ենթակա տեղեկությունների (ներառյալ՝ փաստաթղթերի) ձեռքբերմանն ուղղված այլ գործողությունները, իսկ պահպանումը՝ այնպիuի եղանակով, որը կապահովի յուրաքանչյուր առանձին գործարքի վերականգնումը և այդ տեղեկատվության օգտագործման հնարավորությունը որպեu դատավարական ապացույց:
7. Առանց առերես շփման գործարար հարաբերություններ հաստատելիս 

հաշվետվություն տրամադրող անձը հաճախորդի պատշաճ ուսումնասիրության շրջանակներում պետք է նաեւ պահանջի, որ առաջին վճարումը կատարվի Օրենքի 16-րդ հոդվածի 8-րդ մասի 3-րդ կետի «ա»-«գ» ենթակետերով սահմանված պահանջներին բավարարող ֆինանսական հաստատությունում հաճախորդի անվամբ բացված հաշվով: 

8. Մեկ միլիոն Հայաստանի Հանրապետության դրամից ավելի գոր​ծարք​ներ իրականացնող հաճա​խորդ​ների նույնակ​ա​նացման տվյալների շտեմարանում պահվող տեղեկությունները պետք է առնվազըն ներառի յուրաքանչյուր հաճախորդի վերաբերյալ հետևյալ տեղեկությունները.

1) հաճա​խորդի անունը, ազգանունը, քաղաքացիությունը, հաշվառման հասցեն (առկայության դեպքում), ծննդյան տարին, ամիսը, ամսաթիվը, վայրը, անձը հաստատող փաստաթղթի սերիան, համարը, տրամադրման տարին, ամիսը, ամսաթիվը,  հաճախորդի բնակության վայրը.

2) իրական շահառուի առկայության դեպքում՝ իրական շահառուի անունը, ազգանունը, քաղաքացիությունը, հաշվառման հասցեն (առկայության դեպքում), ծննդյան տարին, ամիսը, ամսաթիվը, վայրը, անձը հաստատող փաստաթղթի սերիան, համարը, տրամադրման տարին, ամիսը, ամսաթիվը,  իրական շահառուի բնակության վայրը.

3) գործարքի կամ գործարար հարաբերության նկարագրություն (ներառյալ` փաստաթղթերի լուսապատճեններն (առկայության դեպքում))՝ գործարքի կատարման կամ գործարար հարաբերության հաստատման ամսաթիվը, իրականացված գործարքի  եղանակը (կանխիկ, անկախիկ), գումարի չափը,  գործառնության տեսակը (Խաղանիշերի գնում, Խաղադրույքի կատարում, շահումի վճարում կամ տրամադրում, նշված երեքի հետ կապված ֆինանսական գործարք) շահումով խաղի տեսակը (մեքենայացված խաղ, ինտերնետ շահումով խաղ, կենդանի խաղ), իսկ հաճախորդի` միավոր ժամանակահատվածում (կատարվում են 24 ժամվա ընթացքում) տարբեր գործարքներով տվյալ կազմակերպությունում շրջանառող միջոցների աղբյուրները, շարժը և ծավալները, հաճախորդի եկամուտների և ունեցվածքի աղբյուրների վերաբերյալ տեղեկություններ, հաշվեհամարի և հաշվի շարժի վերաբերյալ տվյալները, ինչպես նաև գործարար թղթակցության տվյալները գրանցվում է հաջախորդի կողմից տեղեկատվության տրամադրման դեպքում կամ կատարվում է գրառում վերջինիս բացակայության մասին.
4) ներպետական և միջազգային գործարքների կամ գործարար հարաբերությունների վերաբերյալ բոլոր անհրաժեշտ տվյալները (ներառյալ՝ հաճախորդի (և գործարքի մյուս կողմի) անունը, հաշվառման հասցեն (առկայության դեպքում) և բնակության (գտնվելու) վայրը, գործարքի բնույթը, կատարման ժամկետը, գումարը և արժույթը, առկայության դեպքում նաև՝ հաշվի տեսակը և հաշվեհամարը), որոնք բավարար կլինեն տվյալ գործարքի կամ գործարար հարաբերության ամբողջական պատկերը վերականգնելու համար:
9. Տվայլների շտեմարանը ներառյալ՝ Օրենքով սահմանված պահպանման ենթակա տեղեկությունները (ներառյալ՝ փաստաթղթերը) կարող են հավաքվել և պահպանվել թղթային կամ էլեկտրոնային եղանակով։ 
10. Կազմակերպիչը պետք է ապահովի «Անձնական տվյալների պաշտպանության մասին» Հայաստանի Հանրապետության օրենքի պահանջների կատարումը:
11. Կազմակերպիչը պետք է պահպանի տվյալների շտեմարանում մեկ միլիոն Հայաստանի Հանրապետության դրամից ավելի գոր​ծարք​ներ իրականացնող հաճախորդի նույնականացման ընթացքում ձեռք բերված տեղեկությունները (ներառյալ` փաստաթղթերը)՝ անկախ նրանից, թե գործարքը կամ գործարար հարաբերությունը շարունակվում է, թե դադարեցվել է՝ գործարար հարաբերության ավարտից կամ գործարքի կատարումից հետո՝ առնվազն 5 տարվա ընթացքում, իսկ օրենքով նախատեսված լինելու դեպքում` ավելի երկար ժամկետով:

Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
«Շահումով խաղերի, ինտերնետ շահումով խաղերի և խաղատների կազմակեր​պիչ​ների կողմից մեկ միլիոն Հայաստանի Հանրապետության դրամից ավելի գոր​ծարք​ներ իրականացնող հաճա​խորդ​ների նույնակ​ա​նացման, տվյալների շտեմա​րանի ստեղծման և պահպա​ն​ման կարգը հաստատելու մասին» Հայաստանի Հանրապետության կառավարության որոշման
	               Իրավական ակտի հիմնավորումը

	1.
	Անհրաժեշտությունը

	
	Սույն որոշման նախագծի ընդունումը պայմանավորված է   «Շահումով խաղերի և խաղատների մասին» Հայաստանի Հանրապետության օրենքով (ՀՀ 2014թ. հունիսի 21-ի 22-ի ՀՕ 122-Ն և 2016 թ. հոկտեմբերի 18 Երևան ՀՕ-149-Ն) և 2016 թվականի դեկտեմբերի 13-ի  «Շահումով խաղերի և խաղատների մասին» Հայաստանի Հանրապետության օրենքում լրացումներ և փոփոխություններ կատա​րելու մասին» ՀՕ-149-Ն Հայաստանի Հանրապետության օրենքի կիրարկումն ապա​​հովող միջո​​ցա​ռումը հաստատելու մասին» ՀՀ վարչապետի N  1192- Ն որոշմամբ: 

«Շահումով խաղերի և խաղատների մասին» Հայաստանի Հանրապետության օրենքի 6-րդ հոդվածի 2-րդ մասի բ2-րդ  2.1.-րդ մասի ա1-րդ, բ4-րդ կետեր համաձյան  Կազմակերպիչը իրականացնում է Հայաստանի Հանրապետության կառավարության սահմանած կարգով` մեկ միլիոն Հայաստանի Հանրապետության դրամից ավելի գործարքներ իրականացնող հաճախորդների նույնականացման, տվյալների շտեմարանի ստեղծման և պահպանման աշխատանքները:

	2.
	Ընթացիկ իրավիճակը և խնդիրները

	
	Մինչև վերը նշված փոփոխության ընդունումը շահումով խաղերի, խաղատների կազմակերպիչների կողմից նախասրահում մեկ միլիոն Հայաստանի Հանրապետության դրամից ավելի գործարքներ իրականացնող հաճախորդների նույնականացման, տվյալների շտեմարանի ստեղծման և պահպանման պահանջներ սահմանված չէր:

	3.
	Տվյալ բնագավառում իրականացվող քաղաքականությունը

	
	Հայաստանի Հանրապետությունում Խաղային գործի բնագավառի կարգավորում, վերահսկողության արդյունավետության բարձրացում, ՓԼ/ԱՖ-ի դեմ փայաքարի մեխանիզմների ներդրում:

Նախագծով սահմանվում է շահումով խաղերի, ինտերնետ շահումով խաղերի և խաղատների կազմակեր​պիչ​ների կողմից մեկ միլիոն դրամից ավելի գոր​ծարք​ներ իրականացնող հաճա​խորդ​ների նույնակ​ա​նացման, տվյալների շտեմա​րանի ստեղծման և պահպա​ն​ման կարգը:

	4.
	Կարգավորման նպատակը և բնույթը

	
	Բնագավառում ՀՀ օրենսդրության կատարելագործումը, Խաղային գործի բնագավառի կարգավորում, վերահսկողության արդյունավետության բարձրացում, ՓԼ/ԱՖ-ի դեմ փայաքարի մեխանիզմների ներդրում:

	5.
	Նախագծի մշակման գործընթացում ներգրավված ինստիտուտները և անձիք

	
	Հայաստանի Հանրապետության ֆինանսների նախարարություն 

	6.
	Ակնկալվող արդյունքը

	
	Սույն որոշման ընդունմամբ հնարավոր կլինի ապահովել բնագավառւմ «Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքով սահմանված պահանջների կատարում:

	7.
	Այլ տեղեկություններ (եթե այդպիսիք առկա են)

	
	


ՏԵՂԵԿԱՆՔ

Իրավական ակտն ընդունելու դեպքում պետական բյուջեում ծախսերի և եկամուտների ավելացումների կամ նվազեցումների մասին
«Շահումով խաղերի, ինտերնետ շահումով խաղերի և խաղատների կազմակեր​պիչ​ների կողմից մեկ միլիոն դրամից ավելի գոր​ծարք​ներ իրականացնող հաճա​խորդ​ների նույնակ​ա​նացման, տվյալների շտեմա​րանի ստեղծման և պահպա​ն​ման կարգը հաստատելու մասին»  Հայաստանի Հանրապետության կառավա​րության որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:
ՏԵՂԵԿԱՆՔ

Իրավական ակտն ընդունելու դեպքում այլ իրավական

ակտերում փոփոխություններ կատարելու անհրաժեշտության մասին

«Շահումով խաղերի, ինտերնետ շահումով խաղերի և խաղատների կազմակեր​պիչ​ների կողմից մեկ միլիոն դրամից ավելի գոր​ծարք​ներ իրականացնող հաճա​խորդ​ների նույնակ​ա​նացման, տվյալների շտեմա​րանի ստեղծման և պահպա​ն​ման կարգը հաստատելու մասին» Հայաստանի Հանրապետության կառավա​րության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
«Շահումով խաղերի,  և խաղատների կազմակեր​պիչ​ների կողմից մեկ միլիոն Հայաստանի Հանրապետության դրամից ավելի գոր​ծարք​ներ իրականացնող հաճա​խորդ​ների նույնակ​ա​նացման, տվյալների շտեմա​րանի ստեղծման և պահպա​ն​ման կարգը հաստատելու մասին»  ՀՀ կառավարության որոշման նախագծի մասին շահագրգիռ մարմնի կողմից  ներկայացված կարծիքի վերաբերյալ

	Շահագրգիռ պետական կառավարման մարմին
	Առարկության, առաջարկության բովանդակությունը
	Եզրակացություն

	ՀՀ կենտրոնական բանկ

 (25.01.2017թ. թիվ 23-07/000128-7)
	«Շահումով խաղերի, ինտերնետ շահումով խաղերի և խաղատների կազմակերպիչների կողմից 1 միլիոն Հայաստանի Հանրապետության դրամից ավելի գործարքներ իրականացնող հաճախորդների նույնականացման, տվյալների շտեմարանի ստեղծման և պահպանման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) առնչությամբ տեղեկացնում ենք, որ հաշվետվություն տրամադրող անձի կողմից 1 միլիոն դրամը գերազանցող գործարքների (փոխկապակցված միանգամյա գործարքներ) իրականացման դեպքում հաճախորդի նույնականացման, դրա արդյունքում ձեռք բերված տեղեկությունների և գործարքների վերաբերյալ տվյալների պահմանման հետ կապված պահանջներ սահմանված են ինչպես «Փողերի լվացման և ահաբեկչության ֆինանսավորման դեմ պայքարի մասին» ՀՀ օրենքի (այսուհետ՝ Օրենք) 16-րդ և 22-րդ հոդվածներով, այնպես էլ ՀՀ կենտրոնական բանկի խորհրդի 07.02.2014թ. թիվ 279-Ն որոշմամբ հաստատված՝ «Փողերի լվացման և ահաբեկչության ֆինանսավորման կանխարգելման ոլորտում հաշվետվություն տրամադրող անձանց համար սահմանվող նվազագույն պահանջների վերաբերյալ» կանոնակարգի 6-րդ և 8-րդ գլուխներով: 
Հաշվի առնելով այն, որ Օրենքը և կանոնակարգն արդեն իսկ նախատեսում են նույնականացման և տեղեկությունների պահպանման հետ կապված Նախագծով սահմանված միևնույն պահանջները, առաջարկում ենք Նախագծով սահմանել նշված հարցերին առնչվողնաև այլ ընթացակարգեր:Մասնավորապես, կարծում ենք մանրամասնեցման կարիք ունեն առանց առերես շփման գործարքների (ինտերնետ շահումով խաղերիդեպքում), ինչպես նաև 1 միլիոն դրամը գերազանցող փոխկապակցված մեկանգամյա գործարքների (24 ժամվաընթացքում միևնույնկողմիմասնակցությամբմիատեսակբնույթիմիանգամյագործարքներ) կատարման դեպքերում նույնականացման ընթացակարգեր:
 
	Ընդունվել է ի գիտություն:
Նախագծում կատարվել է համպատասխան լրացում (7-րդ կետ):


	ՀՀ արդարադատության նախարարություն

(03.02.2017թ. թիվ 02/14/1474-17 )
	1. «Շահումով խաղերի և խաղատների կազմակեր​պիչ​ների կողմից մեկ միլիոն դրամից ավելի գոր​ծարքներ իրականացնող հաճա​խորդ​ների նույնակ​ա​նացման, տվյալների շտեմա​րանի ստեղծման և պահպա​ն​ման կարգը հաստատելու մասին» Հայաստանի Հանրապետության կառավարության որոշման նախագծի /այսուհետ՝ նախագիծ/ վերնագրում և ողջ տեքստում «մեկ միլիոն» բառերից հետո անհրաժեշտ է լրացնել «Հայաստանի Հանրապետության» բառերը՝ համաձայն «Շահումով խաղերի և խաղատների մասին» ՀՀ օրենքի պահանջների:

2. Նախագծի նախաբանում «2-րդ մասի բ2–րդ և 2.1.-րդ մասի ա1-րդ, բ4-րդ կետերը» բառերն անհրաժեշտ է փոխարինել «2-րդ մասի բ2–րդ և 2.1.-րդ մասի ա1-րդ, բ4-րդ կետերը» բառերով՝ նկատի ունենալով «Շահումով խաղերի և խաղատների մասին» ՀՀ օրենքի և «Իրավական ակտերի մասին» ՀՀ օրենքի 70-րդ հոդվածի պահանջները:

3. Նախագծի 1-ին կետով հաստատվող հավելվածի /այսուհետ՝ հավելված/ 1-ին կետում «սահմանվում են» և «պահպանման կարգը» բառերն անհրաժեշտ է համապատասխանաբար փոխարինել «կարգավորում է» և «պահպանման կարգի հետ կապված հարաբերությունները» բառերով՝ համաձայն «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջների:

4. Հավելվածի 2-րդ կետում «Օրենքով սահմանված» բառերն անհրաժեշտ է փոխարինել ««Փողերի լվացման և ահաբեկչության ֆինանսավորման դեմ պայքարի մասին» և «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքներով սահմանված» բառերով՝ նկատի ունենալով, որ նախագծում օգտագործվում են նաև «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքով սահմանված հասկացություններ:
5. Հավելվածում առաջարկում ենք լրացնել առանձին կետ, որով կնախատեսվի, որ անձնական տվյալների մշակումն իրականացվում է «Անձնական տվյալների պաշտպանության մասին» Հայաստանի Հանրապետության օրենքի 2-րդ գլխով սահմանված հիմնական սկզբունքների պահպանմամբ:

6. Հավելվածի 10-րդ կետի համաձայն՝ կազմակերպիչը պետք է ապահովի տվյալների շտեմարանում առկա տեղեկատվության անվտանգությունը, գաղտնիությունը և կանխի դրա չթույլատրված oգտագործումը, տնoրինումը: Մինչդեռ՝ հարկ է նշել, որ «Անձնական տվյալների պաշտպանության մասին» ՀՀ օրենքի 19-րդ հոդվածով սահմանվում են անձնական տվյալներ մշակողի նաև այլ պարտականություններ: Հետևաբար՝ հավելվածի հիշյալ կետն անհրաժեշտ է համապատասխանեցնել «Անձնական տվյալների պաշտպանության մասին» ՀՀ օրենքի 19-րդ հոդվածի պահանջներին:
 
	Ընդունվել է ի գիտություն:
Նախագծում կատարվել է համպատասխան լրացումները և փոփոխությունները:



	ՀՀ ԿԱ պետական եկամուտների կոմիտե

14.02.2017թ. N01/3-4/4424-17
	Նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:


	ՀՀ տնտեսական զարգացման և ներդրումների նախարարություն
16.02.2017թ. N 05/10.2/1477-17
	Առաջարկություններ և դիտողություններ չկան:
	Ընդունվել է ի գիտություն:



Տ Ե Ղ Ե Կ Ա Ն Ք
«Շահումով խաղերի,  և խաղատների կազմակեր​պիչ​ների կողմից մեկ միլիոն Հայաստանի Հանրապետության դրամից ավելի գոր​ծարք​ներ իրականացնող հաճա​խորդ​ների նույնակ​ա​նացման, տվյալների շտեմա​րանի ստեղծման և պահպա​ն​ման կարգը հաստատելու մասին»  ՀՀ կառավարության որոշման նախագծի մասին կողմից  ՀՀ կառավարության աշխատակազմի տեսչական բարեփոխումների խւմբի ներկայացված կարծիքի վերաբերյալ
	Շահագրգիռ պետական կառավարման մարմին
	Առարկության, առաջարկության բովանդակությունը
	Եզրակացություն

	ՀՀ կառավարության աշխատակազմի տեսչական բարեփոխումների խումբ 
	1. 8-րդ կետի 1-ին և 2-րդ ենթակետերից հանել “ինչպես նաև օրենքով սահմանված այլ տեղեկություններ” բառերը:

2. Հանել  8-րդ կետի 5-րդ ենթակետը: 

3. Վերանայ 8-րդ կետի 3-րդ ենթակետի հետևյալ պահանջները “ հաճախորդի` միավոր ժամանակահատվածում (կատարվում են 24 ժամվա ընթացքում) տարբեր գործարքներով տվյալ կազմակերպությունում շրջանառող միջոցների աղբյուրները, շարժը և ծավալները, հաճախորդի եկամուտների և ունեցվածքի աղբյուրների վերաբերյալ տեղեկություններ, հաշվեհամարի և հաշվի շարժի վերաբերյալ տվյալները, ինչպես նաև գործարար թղթակցության տվյալները:” սահմանելով, որ վերոնշյալ տեղեկատվությունը շտեմարանում գրանցվում է հաճախորդի կողմից տեղեկատվության տրամադրման դեպքում կամ կատարվում է գրառում վերջինիս բացակայության մասին:


	Ընդունվել է: Նախագծում կատարվել են համպատասխան փոփոխությունները.

1. 8-րդ կետի 1-ին և 2-րդ ենթակետերից հանվել են համապատասխան բառերը:

2. Հանվել է 5-րդ ենթակետը:

3. 8-րդ կետի 3-րդ ենթակետում
«հաճախորդի` միավոր ժամանակա-հատվածում (կատարվում են 24 ժամվա ընթացքում) տարբեր գործարքներով տվյալ կազմակերպությունում շրջանառող միջոցների աղբյուրները, շարժը և ծավալները, հաճախորդի եկամուտների և ունեցվածքի աղբյուրների վերաբերյալ տեղեկություններ, հաշվեհամարի և հաշվի շարժի վերաբերյալ տվյալները, ինչպես նաև գործարար թղթակցության տվյալները:» բառերի փոխարինվել են

«իսկ հաճախորդի` միավոր ժամանակահատվածում (կատարվում են 24 ժամվա ընթացքում) տարբեր գործարքներով տվյալ կազմակերպությունում շրջանառող միջոցների աղբյուրները, շարժը և ծավալները, հաճախորդի եկամուտների և ունեցվածքի աղբյուրների վերաբերյալ տեղեկություններ, հաշվեհամարի և հաշվի շարժի վերաբերյալ տվյալները, ինչպես նաև գործարար թղթակցության տվյալները գրանցվում է հաջախորդի կողմից տեղեկատվության տրամադրման դեպքում կամ կատարվում է գրառում վերջինիս բացակայության մասին.» բառերով:


